
Cefnogi cymunedau i dyfu

Mae rhaglen newydd i helpu pobl i sefydlu a rheoli
cynlluniau tyfu yn eu cymunedau wedi cael ei
lansio ledled Cymru gan Ffederasiwn Ffermydd
Dinesig a Gerddi Cymunedol (FCFCG). Enw’r
rhaglen tair blynedd yw Tyfu Pobl, a bydd yn
cefnogi amrywiaeth o gynlluniau, gan gynnwys
ffermydd dinesig, rhandiroedd, gerddi cymunedol,
perllannau cymunedol a chynlluniau
amaethyddiaeth a gefnogir gan y gymuned. Mae'’r
rhaglen yn deillio o ganlyniad uniongyrchol i’r
diddordeb cynyddol mewn tyfu bwyd yn
gymunedol a chreu meysydd glas naturiol.

Caiff y rhaglen ei chyllido gan Lywodraeth Cymru,
a bydd yn sicrhau na fydd grwpiau cymunedol yn
gweithio ar eu pennau eu hunain - bydd pobil leol
yn cael eu hannog i rannu eu gwybodaeth a’u
harbenigedd, fel y bydd cysylltiadau’n cael eu
creu drwy Gymru gyfan rhwng cynlluniau tyfu
newydd a’r rhai sydd eisoes wedi’'u sefydlu. Mae
tim datblygu newydd eisoes wedi’i roi at ei gilydd,
a cheir swyddfeydd rhanbarthol yng Nghaerdydd,
yn Sir Benfro, yn y Drenewydd ac ym Mangor. Yn
y cyfamser, bydd Cydlynydd Menter a Chyllido
Cymunedol yn helpu i oresgyn effeithiau andwyol
yr hinsawdd gyllido bresennol drwy sicrhau

mynediad at ffynonellau cyllid, a gweithio gyda
grwpiau i'w helpu i fod yn fwy cynaliadwy yn
ariannol, ac yn llai dibynnol ar grantiau.

O ganlyniad i'r rhaglen, bydd grwpiau tyfu lleol yn
cael budd o gefnogaeth a chyngor gan y tim
datblygu, yn ogystal & chan weithwyr maes o
grwpiau sydd eisoes yn bodoli, a mentoriaid i
helpu gyda rhandiroedd. Bydd cynllun
bwrsariaethau teithio ar gael hefyd, er mwyn i
grwpiau allu ymweld & safleoedd ei gilydd, a mynd
i gyfarfodydd rhanbarthol. Bydd hyn yn rhoi cyfle i
dyfwyr a garddwyr lleol gyfarfod, dysgu sgiliau
newydd a chyfnewid syniadau ac ysbrydoliaeth.

Cynhelir digwyddiad lansio swyddogol ar 23-24
Medi ar Fferm Gymunedol Greenmeadow,
Cwmbran, a fydd yn dechrau rhaglen yr hydref o
gyfarfodydd rhanbarthol a digwyddiadau hyfforddi.
Cynhelir hyfforddiant yn ymwneud & 4 prif faes;
cynaliadwyedd, cynhwysiant cymdeithasol,
sefydlu prosiect tyfu cymunedol a chreu mannau
tyfu cymunedol ar gyfer perchnogion tir. Gellir
cael rhagor o fanylion yn Katie Jones, ffén 029
2022 5942, ebost Katie@farmgarden.org.uk.

Cynhadledd Ymddiriedolwyr

Rhannu’r baich’ yw teitl y Gynhadledd
Ymddiriedolwyr a Llywodraethu boblogaidd eleni,
a gynhelir yn Llandudno, 26 Hydref.

Bydd y digwyddiad yn trafod sut y gall byrddau
ymddiriedolwyr gydweithio a symud ymlaen mewn
cyfnodau anodd, a bydd amryw o siaradwyr
arbenigol ac arweinwyr gweithdai yno. Mae’r
siaradwyr gwadd yn cynnwys Dorothy Dalton o’r
cylchgrawn Governance a Mike Lewis

a Llywodraeth WCVA

o0 Gyngor Ffoaduriaid Cymru, a bydd y gweithdai’'n
cynnwys Simon Boex (Bwrdd Safonau Codi Arian)
yn trafod ‘Adnoddau, risgiau ac enw da’,
cynrychiolwyr o’r Comisiwn Elusennau yn trafod Y
mudiad corfforedig elusennol’ a Rob Taylor (Age
Cymru) yn trafod ‘Bywyd wedi’'r uno’.

Ewch i www.wcva.org.uk i weld y rhaglen lawn a’r
ffurflen archebu, neu anfonwch e-bost at
eventsadmin@wcva.org.

Enwebwch nawr ar gyfer Gwobrau Trydydd Sector Cymru 2011

Enwebwch nawr ar gyfer Gwobrau Trydydd
Sector Cymru 2011

Wyddoch chi am grwp y credwch sy’n haeddu
cydnabyddiaeth genedlaethol am ei
gyraeddiadau? Enwebwch nawr ar gyfer
Gwobrau Trydydd Sector Cymru 2011.

Mae Gwobrau Trydydd Sector Cymru, a gefnogir
gan Class Telecommunications, yn hybu ac yn
dathlu gwaith y trydydd sector ledled Cymru,
gwaith sy’n parhau i fod yn ymroddgar ac yn
llawn ysbrydoliaeth hyd yn oed yn y cyfnod
anodd hwn. Mae’r Gwobrau yn gyfle i chi
wobrwyo’r grwp hwnnw sy’n haeddu
cydnabyddiaeth.

Gallwch enwebu mewn pedwar categori:
Gwobr C/ass am y cyfathrebu gorau- ar gyfer
mudiadau sydd a ffordd effeithiol neu arloesol o
gyfleu eu neges.

Y wobr werdd - ar gyfer grwpiau sydd & ffyrdd
unigryw, arloesol o leihau eu hél troed carbon.
Y Wobr iechyd, gofal cymdeithasol a lles - ar gyfer
mudiadau sydd wedi helpu pobl i fod yn iachach
ac yn hapusach yn eu cymuned.

Y mudiad a edmygir fwyaf - yn syml, am y grwp
rydych yn ei edmygu fwyaf.

Peidiwch & gadael i grwp ysbrydoledig fynd heb
wobr. Mae enwebiadau bellach ar agor -
pleidleisiwch heddiw. Rhaid derbyn yr enwebiadau
erbyn 25 Tachwedd 2011.

Hwhb i deithio cynaliadwy yng Nghymru

Cyhoeddodd Llywodraeth Cymru y bydd
canolfannau teithio cynaliadwy yn derbyn hwb
ariannol o £6 miliwn dros y 12 mis nesaf.

Mae pum canolfan deithio cynaliadwy yn y wlad,
yng Nghaerdydd, Mén a Menai, Hwlffordd,
Caerfyrddin ac Aberystwyth, gyda phob un a
mesurau i annog pobl i gerdded, beicio neu
ddefnyddio trafnidiaeth gyhoeddus.

Dywedodd Gweinidog dros Drafnidiaeth Cymru,
Carl Sargeant: ‘Bydd yr arian hwn yn cael ei
ddefnyddio i alluogi awdurdodau lleol i hyrwyddo
teithio cynaliadwy drwy gyfuniad o fentrau, gan
gynnwys datblygu cynlluniau teithio ar gyfer y prif
gyflogwyr yn yr ardal, rhoi mwy o gymorth i'r
gwasanaethau bysiau a hyrwyddo beicio a
cherdded yn frwd. Drwy roi dewis arall realistig yn
lle’r car i’r unigolyn, a newid agwedd pobl tuag at
drafnidiaeth, gallwn ni gyflawni ein nod o
ddatblygu system drafnidiaeth wirioneddol
gynaliadwy yng Nghymru.’

Dywedodd Lee Waters, Cyfarwyddwr Sustrans

Cymru: ‘Drwy ein gwaith a thystiolaeth, rydyn ni'n
gwybod y gall cydlynu mesurau i roi rhagor o
wybodaeth i bobl ynghylch y dewisiadau sydd ar
gael iddyn nhw o ran trafnidiaeth - a gwella
amodau mewn gwirionedd i'w gwneud yn fwy
deniadol i bobl deithio’n gynaliadwy - arwain at
ostwng y defnydd a wneir o geir yn sylweddol.

‘Mae Sustrans yn gweithio’n agos a Llywodraeth
Cymru | sicrhau’r manteision gorau posibl o’r
buddsoddiad £6 miliwn hwn, ac rydyn ni’n hyderus
y bydd yn cyfrannu at y nodau cyffredinol o leihau
allyriadau carbon o drafnidiaeth a chreu
poblogaeth iachach a mwy egniol.’

Bydd y gyllideb o £6 miliwn yn cael ei rhannu
ymysg y canolfannau, gyda £1.3 miliwn yn cael ei
neilltuo ar gyfer ymyriadau Cynlluniau Teithio
Personol - a fydd yn golygu anfon gwybodaeth |
gartrefi pobl i roi gwybod iddynt am y dewisiadau
yn lle gyrru. Bydd y Cynllun Teithio Personol yn
cael ei dreialu yng Nghaerdydd i ddechrau. Mae
cynlluniau tebyg wedi’'u gweithredu yn Lloegr ac
maent wedi helpu i leihau teithiau mewn car
oddeutu deg y cant.

